
«ЗВЯЗДА ПРАСВЁТЛАЯ», рукапіс- 
ны помнік перакладной старажытна- 
беларускай рэлігійнай л-ры, збор- 
нік легенд і апавяданняў, звязаных з 
культам Дзевы Марыі. Як сведчыць 
адзін ca спісаў, перакладзены ca ста- 
рабел. мовы на рус. «хлопам Мікі- 
там» у Маскве ў 1668. Мае зах.-еў- 
рап. паходжанне, аднакпольск. i лац. 
арыгіналы не захаваліся. Складаец- 
ца з 15 раздзелаў, прысвечаных цудам 
Св. Дзевы Марыі. У бел. тэксце 15-ы 
раздзел адсутнічае. У рус. перакладзе 
ў ім змешчаны апавяданні пра абра- 
зы, а таксама выпіскі з інш. зборні- 
каў. У 1686 «З.п.» рыхтавалася да дру- 
ку, але так i не была выдадзена.

